
Tinta Pengarah

Assalamualaikum warahmatullahi wabarakatuh dan salam
sejahtera.

Alhamdulillah, setinggi-tinggi kesyukuran dipanjatkan ke
hadrat Allah SWT kerana dengan limpah kurnia-Nya, kita
dapat menerbitkan Buletin Politeknik Hulu Terengganu
(PHT) edisi Oktober & Novemver 2025. Buletin ini
merupakan wadah penting bagi merakamkan pelbagai
aktiviti, kejayaan serta inisiatif yang telah dilaksanakan oleh
warga PHT sepanjang tahun ini. la juga menjadi cerminan
kepada komitmen dan semangat berpasukan seluruh warga
dalam menjayakan agenda kecemerlangan pendidikan
teknikal negara.

Tahun 2025 membawa makna yang besar buat PHT dalam
meneruskan aspirasi transformasi TVET negara ke arah
melahirkan graduan berdaya saing, berkemahiran tinggi
serta berakhlak mulia. Pelbagai program akademik,
keusahawanan, inovasi dan kemasyarakatan telah
dilaksanakan dengan jayanya hasil kolaborasi erat antara
pihak pengurusan, pensyarah, staf sokongan dan pelajar.
Setiap usaha ini membuktikan bahawa PHT sentiasa
berusaha memantapkan budaya kerja berteraskan nilai
MADANI, iaitu kemampanan, kesejahteraan, dan keinsanan.

Saya ingin mengambil kesempatan untuk mengucapkan
Selamat Menduduki Peperiksaan Akhir Semester bagi Sesi |
2025/2026 kepada seluruh pelajar Politeknik Hulu
Terengganu. Semoga anda semua berjaya dengan
cemerlang.

Akhir kata, saya menyeru agar semua warga PHT terus
melangkah dengan tekad dan iltizam tinggi, memperkukuh
nilai integriti dan profesionalisme dalam setiap tindakan.
Semoga Buletin PHT edisi ini menjadi inspirasi kepada kita
semua untuk terus menyumbang idea, tenaga dan
semangat dalam menjadikan Politeknik Hulu Terengganu
sebagai institusi TVET unggul di persada negara.

Salam hormat,
ISHAMUDDIN ISHAK

Sebuah sesi Lawatan Ilmiah telah dianjurkan
pada 1 Oktober 2025 yang lalu, ke Pinehill
Resort dan Lembah Nisang (Nachik Empire),
Marang, Terengganu. Lawatan ini telah
disertai oleh seramai 39 orang pelajar

Diploma  Pelancongan  Rekreasi  (DRT)
Semester 3. Lawatan ini telah dianjurkan bagi
memenuhi keperluan kursus Green

Technology Compliance serta Tourism and
Hospitality Marketing. Pelbagai slot dan
aktiviti telah dilakukan sepanjang lawatan ini
berlangsung.

PEMASARAN DALAM TALIAN
SERTA AKTIVITI CSR

Ketika sesi berlangsung, para pelajar telah
diberi taklimat oleh warga Lembah Nisang
berkaitan pemasaran secara dalam talian.
Para pelajar turut memahami peranan
pemasaran dalam talian kepada populariti
Lembah Nisang.

Malahan, ketika berada di Pinehill Resort, para
pelajar telah diberi taklimat oleh pemilik, iaitu
Encik Esa Suleiman Angullia serta berpeluang
melakukan aktiviti CSR di kawasan pusat
peranginan tersebut. Semoga kolaborasi PHT
bersama industri ini terus terjalin kukuh.

BULETIN PHT/OKT&NOV2025




2.10.2025 | Majlis Penutupan Micro Credential Stand
Alone Pensijilan Kayak Bintang 1 & 2

Majlis penutupan kursus pada 2 Oktober 2025 telah
disempurnakan oleh Dr. Haji Abu Bakar Zakaria,
Timbalan Pengarah Akademik Politeknik Hulu
Terengganu, dengan ucapan penghargaan daripada
wakil peserta dan jurulatih. Majlis turut diakhiri
dengan penyampaian sijil kepada semua peserta
yang berjaya menamatkan kursus ini.

Program Micro Credential Stand Alone Pensijilan
Kayak Bintang 1 & 2 ini telah disertai oleh rakan
kolaborasi PHT serta pihak industri yang komited
dalam memperkukuhkan kemahiran rekreasi air. Para
peserta telah menjalani pelbagai sesi teori, latihan
praktikal, serta ujian intensif bagi melayakkan mereka
menerima sijil yang dikeluarkan secara rasmi oleh
Persatuan Kanu Terengganu.

Antara peserta yang berjaya menerima
sijil tersebut ialah:

* Puan Nortasa binti Shakri & Encik Mohd
Najib bin Alias - Jenoba Trading &
Services Sdn. Bhd.

* Puan Nur Azmina Nabiha binti Mohamed
Azaman - wakil Jabatan Sumber Manusia

* Encik Mohd Shukry bin Samsudin -
Agensi Antidadah Kebangsaan Negeri
Terengganu

* Encik Mohd Sallahudin bin Kasim -
Pejabat Hutan Daerah Terengganu Barat

* Encik Naf’an Nasa’i bin Zahari & Encik
Mohamad Alif Rohimin bin Azman - Royale
Chulan Cherating Villas & Chalets

* Encik Adinata Iskandar bin Ibrahim &
Encik Zulkarnain bin Rozi - Primula Beach
Hotel

* Encik Mohd Hariff bin Ahmad - SMA
Mahmudiah, Kuala Berang

* Encik Mohd Isa bin Zakaria - Sekolah
Kebangsaan Bukit Mentok

Tahniah diucapkan kepada semua peserta
atas pencapaian ini. Kursus ini
membuktikan kesungguhan Politeknik
Hulu Terengganu dalam memperkukuh
pembangunan industri pelancongan dan
rekreasi, seiring dengan bidang tujahan
institusi.

4.10.2025 |

SEMULA JADI
CENTRE
TERENGGANU

PROGRAM EKSPEDISI ALAM
@ TOURISM RECREATION
(TRC), POLITEKNIK HULU

Politeknik Hulu Terengganu (PHT) melalui
Centre of Technology (CoT) - Bidang Tujahan
Pelancongan dan Rekreasi, pada 4.10.2025
menerima kehadiran seramai 33 orang pelajar
dan lima orang pensyarah pengiring dari
Politeknik Kuala Terengganu (PKT) sempena
pelaksanaan Program Ekspedisi Alam Semula

Jadi@TRC  yang diadakan di Tourism
Recreation Centre (TRC), PHT.
Program ini merupakan satu platform

pembelajaran luar bilik darjah yang memberi
pendedahan kepada pelajar mengenai
kepentingan aktiviti rekreasi luar sebagai
salah satu komponen utama dalam industri
pelancongan serta usaha memperkukuh
pembelajaran berasaskan pengalaman
sebenar (experiential learning).

Sepanjang program, para peserta mengikuti
pelbagai aktiviti berasaskan cabaran yang
bermula dengan sesi pendaftaran dan
taklimat keselamatan, diikuti dengan aktiviti
high rope seperti wall climbing dan zipline.
Aktiviti diteruskan dengan sesi jungle trekking
menuju ke puncak bagi memberi peluang
kepada peserta merasai sendiri pengalaman
rekreasi sebenar sambil mengasah kemahiran
kerjasama dan ketahanan diri.

Majlis penutupan telah disempurnakan oleh YBrs.
En. Ishamuddin bin Ishak, Pengarah Politeknik

- Hulu Terengganu. Turut hadir memeriahkan majlis,
- Ts. Noor Muzlinda binti Mat Hashim, Ketua Jabatan

Teknologi Maklumat dan Komunikasi, Politeknik
Kuala Terengganu, Pn. Sarah binti Ghazali, Ketua
Program Diploma Pengurusan Pelancongan, Pn.
Adibah binti Ali, Penyelaras Program Ekspedisi
Alam Semula Jadi @TRC, Politeknik Kuala
Terengganu serta Pn. Herdayanty binti Abdul Aziz,
Timbalan Pengarah Program Ekspedisi Alam
Semula Jadi @TRC, Politeknik Hulu Terengganu.

Dalam ucapannya, Pengarah Politeknik Hulu
Terengganu menzahirkan penghargaan kepada
pihak Politeknik Kuala Terengganu atas kerjasama
strategik yang terjalin dalam menjayakan program
ini. Beliau turut menegaskan bahawa program
seperti ini mampu memperkukuh kemahiran
insaniah pelajar melalui aktiviti yang membina
semangat berpasukan, keyakinan diri, serta
kepimpinan, di samping memperluas kefahaman
tentang potensi aktiviti rekreasi sebagai produk
pelancongan berimpak tinggi.

Secara keseluruhannya, Program Ekspedisi Alam
Semula Jadi @TRC ini berjaya mencapai objektif
dalam memperkukuh kolaborasi antara politeknik,
mengukuhkan bidang tujahan Pelancongan dan

Rekreasi di bawah Centre of Technology (CoT)
Politeknik Hulu Terengganu, serta memperkasa
pelajar ke arah menjadi tenaga kerja yang
berpengetahuan, kompeten dan berdaya saing

dalam industri pelancongan negara.

5.10.2025 | BENGKEL ASAS PENYELIDIKAN DALAM BIDANG PELANCONGAN REKREASI

Telah berlangsung dengan jayanya sebuah Bengkel Asas Penyelidikan dan Inovasi dalam
Bidang Pelancongan Rekreasi pada 05.10.2025. Bengkel ini telah diadakan bertempat di
Dewan Batu Bersurat, Politeknik Hulu Terengganu. Seramai 57 orang pelajar Diploma
Pelancongan Rekreasi (DRT) Semester 5 telah terlibat ketika bengkel ini dijalankan.

Ketika bengkel ini berlangsung, panel penceramah telah berkongsi bersama para pelajar DRT
Semester 5 tentang kaedah asas menjalankan penyelidikan dan inovasi, termasuklah membina
pernyataan masalah yang cemerlang serta etika menggunakan Al (kecerdasan buatan) dalam
penyelidikan. Selain itu, penceramah turut berkongsi tentsng penggunaan aplikasi berguna
bagi membantu proses penyelidikan.

Ceramah telah disampaikan oleh panel penceramah, Encik Mohammad Malek Faizal bin Azizi,
Pegawai Penyelidik dari Agensi Nuklear Malaysia. Bengkel ini pula telah diselia oleh Penyelaras
Kursus, iaitu Encik Muhammad Fahmie bin Azmi serta dibantu oleh barisan Penyelia Projek
Pelajar. Bengkel ini diadakan bagi memenuhi keperluan silibus Kursus DTO50124 Recreational
Project.

Terima kasih diucapkan kepada panel penceramah, serta seluruh pihak yang telah menjayakan
bengkel ini secara langsung dan tidak langsung. Semoga bengkel yang diadakan ini memberi
ribuan manfaat dan kemaslahatan yang tinggi kepada pelajar dalam menjalankan Recreational
Project pada semester ini.




8.10.2025 | PHT Industrial Synergy 2.0 & Mesyuarat Jawatankuasa Penasihat Industri Politeknik Hulu
Terengganu (PHT)

Program tersebut telah berlangsung pada hari ini, 8 Oktober 2025 yang telah dirasmikan oleh Dr. Riam
A/P Chau Mai, Pengarah Bahagian Kolaborasi Industri Dan Komuniti, Jabatan Pendidikan Politeknik
Dan Kolej Komuniti. Program ini menjadi wadah strategik dalam memperkukuh hubungan dua hala
antara pihak industri dan institusi pendidikan bagi memastikan keselarasan antara keperluan pasaran
kerja dengan kemahiran pelajar yang dilahirkan. Hadir sama ialah Encik Ishamuddin Ishak, Pengarah
PHT.

Penganjuran program ini turut menghimpunkan wakil-wakil industri daripada pelbagai sektor bagi
berkongsi pandangan, keperluan semasa, serta peluang kolaborasi yang boleh dimanfaatkan bersama.
la juga menjadi platform penting dalam membincangkan hala tuju pembangunan kurikulum dan latihan
industri yang lebih dinamik, relevan, serta berimpak tinggi kepada pelajar dan institusi.

PHT terus komited untuk memperkukuh ekosistem TVET melalui jalinan kerjasama yang strategik dan
berterusan dengan rakan industri. Melalui sinergi ini, diharapkan PHT dapat melahirkan graduan yang
bukan sahaja berkemahiran tinggi, tetapi juga mempunyai daya saing global serta mampu
menyumbang secara signifikan kepada pembangunan industri dan negara.




16.10.2025 | Kursus Kepimpinan Pengarah Politeknik Siri 1/2025

Kursus Kepimpinan Pengarah Politeknik Siri 1/2025 telah berlangsung pada 14-16 Oktober 2025
dengan tema “Melahirkan Pengarah ldola, Politeknik Maju Cemerlang”. Kursus anjuran Jabatan
Pendidikan Politeknik dan Kolej Komuniti (JPPKK) dengan kerjasama Politeknik Hulu Terengganu
(PHT) ini telah berlangsung penuh bersemangat dan bermakna.

Program ini menghimpunkan barisan pengarah politeknik seluruh negara bagi memperkukuh nilai
kepimpinan strategik, menjulang budaya kerja berprestasi tinggi serta membina hala tuju
kepimpinan berwawasan demi kecemerlangan institusi Politeknik Malaysia.

Melalui kursus ini, para pengarah diberi ruang untuk berkongsi
pandangan, memperkasa jaringan kolaborasi dan memperkukuh iltizam
dalam merealisasikan visi JPPKK ke arah pendidikan TVET yang unggul
dan berimpak tinggi. Semoga penganjuran siri pertama ini menjadi
pemangkin lahirnya kepimpinan idola yang mampu memacu Politeknik
Malaysia ke arah kecemerlangan yang berterusan.




22.10.2025 | Program Ekspedisi Kayak MADANI PolyCC Zon Terengganu 2025

Politeknik Hulu Terengganu (PHT) telah sukses menganjurkan Ekspedisi Kayak MADANI 2025 yang
mengumpulkan seramai 250 staf dan pelajar dari pelbagai institusi PolyCC Zon Terengganu, termasuk
Politeknik Kuala Terengganu, Politeknik Sultan Mizan Zainal Abidin, Kolej Komuniti Kuala Terengganu, dan
Kolej Komuniti Kemaman. Program ini bertujuan untuk membina semangat kekitaan, kerja berpasukan,
kecergasan, dan menghayati nilai-nilai MADANI serta kepentingan menjaga kelestarian alam sekitar.
Ekspedisi yang dilepaskan secara rasmi oleh Pengarah PHT, Encik Ishamuddin Ishak, ini melibatkan
perjalanan kayak sejauh 15 km bermula dari Pengkalan Kuala Jenagor dan berakhir di Water Front, Kuala
Berang, dengan diiringi oleh Angkatan Pertahanan Awam Malaysia dan BOMBA. Program ini diharapkan
dapat mencerminkan kekuatan semangat warga PolyCC dalam melahirkan generasi TVET yang berjiwa
MADANI.

1.11.2025 | PROGRAM SOLIDARITI: PHT STAND WITH PALESTINE

Pada 30.10.2025 yang lalu, telah berlangsung sebuah 'Program Solidariti: PHT Stand with
Palestine' Program ini telah berlangsung dengan jayanya bertempat di Dewan Besar Batu
Bersurat, Politeknik Hulu Terengganu. Program ini dianjurkan oleh Jawatankuasa Perwakilan
Pelajar (JPP), Politeknik Hulu Terengganu.

Program ini diadakan bertujuan untuk menunjukkan sokongan dan keprihatinan terhadap
perjuangan rakyat Palestin. Selain itu, program turut bertujuan untuk memberi kesedaran yang
lebih meluas terhadap isu yang melanda di Palestin. Akhirnya, program ini merupakan bukti
komitmen dan tanggungjawab moral oleh institusi pendidikan seperti Politeknik Hulu
Terengganu.

Majlis ini telah dihadiri oleh Pengarah Politeknik Hulu Terengganu, Tuan Ishamuddin bin Ishak.
Seterusnya, kemuncak program, iaitu sebuah ceramah berkaitan Palesti telah disampaikan oleh
Al-Fadhil Ustaz Nik Mohd Anuar bin Nik Othman, Pensyarah, IPG Kampus Dato' Razali Ismail,
Kuala Terengganu.

Ketika program berjalan juga, para penonton turut disajikan dengan sebuah persembahan oleh
Ahli Jawatankuasa Sekretariat Kebudayaan Politeknik Hulu Terengganu. Pasukan Sekretariat
Kebudayaan ini telah mendedangkan dua buah lagu, iaitu Bintang Syurga dan Assalamualaikum,
yang membawa mesej perdamaian dan kesedaran terhadap krisis di Palestin.

Terima kasih diucapkan kepada seluruh warga PHT yang
telah bersama-sama  turun bersolidariti  dan
menunjukkan sokongan tidak berbelah bahagi terhadap
program pada kali ini. Penghargaan turut ditujukan
kepada Al-Fadhil Ustaz Nik Mohd Anuar bin Nik Othman
di atas kesudian untuk menyampaikan ceramah pada
majlis kali ini.




5.11.2025 | PROGRAM JIWA RIMBA: ALAM BERNYAWA DI BAWAH KANOPI HIJAU

Pada 03.11.2025 yang lalu, telah berlangsungnya sebuah Program, Jiwa Rimba: Alam Bernyawa di
Bawah Kanopi Hijau'. Program ini merupakan penilaian berterusan 'Mini Project' bagi Kursus
DTO30053 Nature Interpretation Services melibatkan pelajar Diploma Pelancongan Rekreasi
Semester 3 (DRT3B) sebagai penganjur. Program telah diadakan bertempat di Bukit PHT. Seramai 40
orang peserta telah terlibat ketika program ini dijalankan.

Program ini dianjurkan bertujuan untuk membina kesedaran tentang khazanah flora dan fauna yang
terdapat di Bukit PHT melalui pendekatan interpretif yang berkesan. Selain itu, program turut
menggariskan penanaman sifat kerjasama, komunikasi yang berkesan dan kepimpinan ketika aktiviti
dijalankan di kawasan alam semulajadi. Selain itu, program ini juga merupakan pendekatan yang
berkesan dalam melatih pihak penganjur dalam kalangan pelajar untuk menganjurkan program
interpretasi yang berkesan.

Ketika program berlangsung, beberapa aktiviti berkaitan interpretasi alam semulajadi telah
dilakukan. Antaranya ialah aktiviti 'ice-breaking', iaitu Nature Puzzle. Selain itu, para peserta secara
berkumpulan telah mendaki Bukit PHT dan mengikuti aktiviti interpretasi di sepanjang laluan denai
hutan. Kemudian, aktiviti 'survival cooking' turut diadakan. Program berakhir dengan slot 'nature
capture', yang melibatkan para peserta bertanding untuk mengambil gambar unsur alam semulajadi
dengan cantik dan berkesan.

Program ini telah diselia oleh Pensyarah Kursus, Encik Muhammad Fahmie bin Azmi. Terima kasih
diucapkan kepada semua pihak yang telah menjayakan program ini secara langsung dan tidak
langsung. Penghargaan ditujukan kepada para peserta yang menyertai Program Jiwa Rimba pada
kali ini. Tahniah diucapkan kepada pelajar DRT3B di atas penganjuran program pada kali ini.




16.11.2025 | NATURE EXHIBITION FOR NATURE INTERPRETATION SERVICES

Telah berlangsung sebuah Program ‘Nature Exhibition’ pada 13 November 2025 yang lalu. la adalah
satu pameran media interpretasi alam semulajadi.

Program ini dianjurkan sebagai salah sebuah penilaian berterusan ‘Practical Test’ melalui Kursus
DTO30053 Nature Interpretation Services. Pameran dijalankan bertempat di Dewan Batu Bersurat.
Seramai 74 orang pelajar Diploma Pelancongan Rekreasi Semester 3 (DRT3A dan DRT3B) telah
terlibat ketika sesi pameran dan penilaian ini.

Bagi pameran kali ini, pelajar perlu menghasilkan media berbentuk replika terhadap tema alam
semulajadi yang diberi, iaitu ‘Rare species in Hulu Terengganu’ serta ‘Forest Layer’.

Tahniah diucapkan kepada para pelajar DRT3A dan DRT3B di atas pameran dan media yang
dibangunkan. Program telah diselia oleh Pensyarah Kursus, Encik Muhammad Fahmie bin Azmi serta
Puan lzyan Sabihah binti Zahari.




17.11.2025 | TAKLIMAT INTEGRITI DAN ANTI RASUAH

Unit Integriti PHT telah menganjurkan Taklimat Integriti dan Anti Rasuah kepada kakitangan
Politeknik Hulu Terengganu. Taklimat ini telah disampaikan oleh Encik Mohd Hanafi bin Abdul
Rahim, Ketua Penolong Kanan Penguasa (KPKPs), Suruhanjaya Pencegahan Rasuah Malaysia
(SPRM) Cawangan Terengganu.

Turut sama ialah Encik Khairul Mohd Azemi, Timbalan Pengarah PHT dan Dr. Abu Bakar
Zakaria, Timbalan Pengarah Akademik PHT.

Taklimat ini telah berlangsung pada 17 November 2025 bertempat di Mini Auditorium Pintar,
PHT dan telah dihadiri oleh semua kakitangan PHT.

Penganjuran  program ini  bertujuan  bagi
meningkatkan kesedaran integriti dalam kalangan
kakitangan awam serta mencegah salah laku melalui
pemahaman yang jelas tentang peraturan, undang
undang dan amalan kerja beretika.

Adalah diharapkan melalui taklimat SPRM ini,
semua pegawai awam PHT telah memperoleh
pemahaman yang lebih jelas tentang isu rasuah,
langkah pencegahan, saluran pelaporan yang betul
dan kepentingan mengamalkan integriti dalam
tugasan harian.

Menduduki Peperiksaan Akhir
Sesi I: 2025/2026
22 Nov 2025 - 10 Disember 2025

Kepada:

Seluruh Pelajar
Politeknik Hulu Terengganu

Yo Allah Yo Rohman Yo Rahim, berkatilah dan permudahkaniah
urusan seluruh pelajar Politeknik Hulu Terengganu yang akan
menduduki peperiksaan akhir semester Sesi | 2025/2026,
lapangkan hati mereka dengan ketenangan, terangilah akal
mereka dengan kefahaman, kuatkan ingatan, lancarkan
penulisan, jauhkan kegusaran, dan kurniakanlah kejayaan yang
cemerlang serta keberkatan ilmu yang membawa manfaat di
dunia dan akhirat.

Ikhlas daripada:

Pengarah & Seluruh Warga
Politeknik Hulu Terengganu

L=l sy s TNERfaran

Syukur ke hadrat Allah SWT kerana dengan limpah rahmat, taufik dan inayah-Nya, Buletin
PHT edisi Oktober dan November 2025 dapat diterbitkan dengan jayanya. Penerbitan ini
bukan sekadar naskhah bulanan, tetapi cerminan perjalanan PHT sebagai sebuah institusi
yang terus melangkah maju dengan visi yang jelas dan semangat kebersamaan yang utuh.
Setiap helaian buletin ini mengisahkan usaha, dedikasi serta pencapaian warga PHT dalam
memartabatkan pendidikan TVET, di samping merakamkan pelbagai program, inovasi dan
inisiatif yang memperkukuh kecemerlangan organisasi.

Setinggi-tinggi penghargaan diucapkan kepada semua pihak yang terlibat—pasukan
editorial yang komited, penyumbang artikel, jurugambar, penyelaras program, serta setiap
warga PHT yang sentiasa memberikan sokongan dan kepercayaan. Tanpa kerjasama padu
ini, penerbitan berkualiti seperti ini tidak mungkin dapat direalisasikan. Semoga Buletin
PHT terus menjadi wadah ilmu, inspirasi dan rujukan, seterusnya menyemarakkan
semangat warga PHT untuk terus berkarya, berinovasi dan mencapai kecemerlangan
berterusan. Terima kasih dan tahniah kepada semua.

UNIT KOMUNIKASI KORPORAT
POLITEKNIK HULU TERENGGANU



